
MODULE OVERVIEW

	          Mohd Sani Mat Daud

	Perkara
	:
	PENGUATKUASAAN PRAKTIKAL



	Modul :
	:
	Gambar Foto

 

	Kandungan
	:
	8 helaian

· Isi

· Lampiran


	Masa
	:
	Satu  (1) jam



	Sasaran Peserta
	:
	Juruteknik

Penolong Pegawai kawalan

Pegawai Kawalan

Ketua Penolong Pengarah



	Objektif
	:
	Modul ini bertujuan untuk melatih peserta supaya dapat merangka  dan menyediakan  gambar foto l yang representatif semasa pemeriksaan premis



	Hasil Pembelajaran
	
	Selepas modul ini peserta akan dapat:

· Mengetahui tujuan dan kepentingan gambarfoto

· Mengetahui skop penyediaan gambarfoto

· Mengenalpasti kandungan gambarfoto 

· Mengenalpasti isu-isu dalam penyediaan gambarfoto



	Nombor  Modul
	:

I. PENGENDALIAN GAMBARFOTO

J. MENGEMUKAKAN GAMBAR FOTO KE MAHKAMAH

M. PENUTUP
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	


GAMBAR FOTO
A.   PENDAHULUAN
Dalam kes Jabatan Alam Sekitar (JAS), pengambilan gambar foto telah menjadi satu perkara yang sinonim terhadap sesuatu pemeriksaan terutama kepada pegawai pemeriksa, pegawai penyelaras dan pihak pengurusan (decision maker). Keperluan dan kaedah pengambilan gambar foto, bilangan gambar adalah bergantung sepenuhnya kepada pegawai yang terlibat dengan pemeriksaan. JAS tidak mempunyai sebarang  garispanduan atau prosedur yang ditetapkan bagi pengambilan gambar foto. 
Dalam perbicaraan kes-kes JAS,  gambar foto merupakan satu elemen yang penting dalam pembuktian kes pendakwaan. Susulan dari  itu  pengambilan gambar foto yang lengkap dan menepati adalah diperlukan bagi memenuhi kehendak di atas. Gambar foto juga berpotensi  menjadi punca utama mengapa kes dibuang oleh mahkamah atau  sebaliknya  Sehubungan itu,  pengambilan gambar foto  bagi sesuatu siasatan perlulah diberi perhatian yang serius oleh pihak penyelaras atau pengurusan. 

Modul ini hanya menekankan kepada kepentingan  dan pengurusan gambar foto sahaja dan tidak membincangkan  perkara teknikal termasuk kaedah untuk mengambil gambar foto, penjagaan kamera, jenis kamera, zoom in atau zoom out  dan cara mendapat gambar yang jelas.
B.  DEFINASI
Mengikut Kamus Oxford Fajar gambar foto di tafsirkan sebagai satu gambar yang diwujudkan dengan cara tindakan kimia daripada cahaya ke atas permukaan yang  khas disediakan misalnya filem atau pepiring kaca dan  kemudiannya  dipindahkan kepada kertas yang khas disediakan

Gambar yang diambil semasa siasatan kes dijalankan  bagi mengambarkan atau  menunjukkan sesuatu seperti benda, persekitaran, bahan supaya lebih jelas dan mudah difahami.
Dari sudut JAS, gambar foto  merupakan gambar   yang diambil oleh pegawai penyiasat JAS di lapangan termasuk di premis, premis yang ditetapkan dan lain-lain  tempat siasatan kes atau operasi seperti di ladang, tapak pelupusan dan laut bagi menunjukkan sesuatu yang mempunyai kaitan dengan sesuatu kes pemeriksaan.  
C.  KEPENTINGAN
Mengapa pentingnya sesuatu gambar foto tehadap sesuatu pemriksaan? Gambar foto menjadi satu elemen penting dalam sesuatu pemeriksaan dan di antara kepentingannya adalah seperti berikut:

· ia merupakan satu bahan pemeriksaan  penting dan wajib ada dalam setiap kes pemeriksaan  alam sekitar;
· ia merupakan satu komponen yang perlu ada dalam penyediaan  kertas siasatan dan  diklasifikasi sebagai dokumen serta ditanda sebagai D; dan 
· ia menjadi salah satu bahan bukti tambahan (supporting evidence) dan dikemukakan ke mahkamah sebagai eksibit dan ditanda sebagai P.
D. PEMAKAIAN
Wajib diambil dan disediakan dalam semua pemeriksaan JAS termasuk kes punca-punca bergerak

E.  PERALATAN
Kamera berfilem dan  kamera digital 

F.  PENGAMBIL GAMBAR FOTO
Gambar foto hendaklah diambil  di atas arahan pegawai pemeriksa  samada Pegawai Kawalan atau Penolong Pegawai Kawalan kepada penolong pegawai penyiasat. Mengikut deskripsi tugas  yang dikeluarkan oleh Jabatan, gambar foto hendaklah diambil oleh penolong pegawai pemeriksa seperti Penolong Pegawai Kawalan atau Juruteknik mengikut kepentingan kes.
Pegawai pemeriksa dikehendaki mengambil gambar foto apabila penolong pegawai pemeriksa melakukan kerja berkaitan persampelan seperti mengambil sampel, mengawet dan melabel.
G.  BILANGAN
Bilangan gambar foto bagi sesuatu kes siasatan  adalah tidak terhad  bagi setiap kes dan ianya bergantung kepada kepentingan pemeriksaan tersebut. Gambar foto juga boleh diambil  dengan ’zoom in’  bagi menunjukkan maklumat atau butiran yang lebih terperinci dan lebih fokus (lebih reprensentatif). Antara perkara yang perlu diambil adalah  seperti berikut:

· menunjukkan kawasan sekitar dan kawasan sesuatu operasi yang dijalankan;
· menunjukkan bangunan kilang  termasuk pintu masuk dan  tempat proses, kedudukan peralatan kawalan , alat pembakaran bahanapi, sistem pengolahan effluen, tempat pembakaran dan lain-lain; dan
· perkara yang lebih terpeinci atau fokus seperti sistem pengolahan effluen termasuk setiap kolam pengolahan , aliran effluen, takat pelupusan, tempat pencontohan  dan alur air  yang menerima effluen.
H.  SKOP
Antara perkara yang perlu diberi perhatian dan diambil kira semasa mengambil gambar foto adalah seperti  berikut:

i. Gambar foto diambil ke atas perkara yang ada kaitan dengan kes yang diarah oleh Pegawai Penyiasat;
ii. Jangan rakam gambar ke atas perkara yang tidak relevan;
iii. Rakam gambar  semasa di lokasi siasatan;
iv. Gambar dekat dan jauh;
;
v. Gambar keseluruhan dan fokus; dan
vi. Contoh seperti papan tanda premis, aliran effluen, kawasan proses, sistem pengolahan effluen, bahan buangan,  dan sebagainya.
I.  PENGENDALIAN 
Pengendalian gambar foto yang diambil perlu diberi perhatian kerana ia perlu tindakan susulan terhadap gambar yang diambil termasuk penggunaan kamera yang sama untuk kes yang berlainan. Pengendaliannya perlu diselaraskan oleh seorang pegawai bagi setiap bahagian atau pejabat supaya tidak berlaku kerosakan, kehilangan dan sebagainya.

Pengendalian gambar foto hendaklah diletak di bawah kawalan sepenuhnya Juruteknik dan tugas yang dijalankan adalah seperti berikut:

· Memproses gambar, menyimpan, menampal(laporan) dan merekod

· Gambar foto perlu ditampal di atas kertas A4  bersama negatif
· Diberi tajuk (remarks) bagi setiap gambar foto
· Di beri tanda pengenalan D dengan siri atau bilangan  A, B, C dan ditambah  dengan huruf ‘n’ bagi negatif bagi setiap gambar mengikut susunan
· Sebaik-baiknya negatif tidak dipotong untuk sesuatu kes

· Boleh disalin dan untuk perbicaraan memerlukan 4 salinan

J.  MENGEMUKAKAN FAMBAR FOTO KE MAHKAMAH
Semasa kes perbicaraan dijalankan, gambar foto di kemukakan ke mahkamah  melalui pengambil gambar (maker)  sebagai bahan bukti (P). Gambar foto yang diambil menggunakan kamera biasa (ada negatif) akan dikemukakan kepada mahkamah bersama negatifnya manakala bagi  kamera digital, gambar akan dikemukakan bersama kad memorinya.

Sebelum dikemukakan, gambar foto tersebut perlulah dicamkan terlebih dahulu oleh pengambilnya. Jika dikemukakan melalui Pegawai Penyiasat ia akan menjadi Dokumen Siasatan (ID) sahaja tetapi boleh digunakan untuk perbicaraan.

Pembuat pelan lakar hanya perlu menjawap soalan berkaitan dengan yang dilakar sahaja dan jangan membuat tanggapan yang lain.
K.  ISU-ISU DALAM PENGAMBILAN GAMBAR FOTO
Pelbagai isu yang didapati dalam  pengambilan dan pengurusan gambar foto oleh pegawai pemeriksa  JAS  terhadap sesuatu kes siasatan. Antara isu yang dikenalpasti  sentiasa berlaku samada secara sengaja atau tidak sengaja adalah seperti berikut:

i. Kurang kemahiran mengambil gambar;
ii. Gambar foto diambil dengan tiada perancangan dan tujuan mengapa ianya diambil;
iii. Keperluan gambar yang relevan dan tidak relevan;
iv. Gambar foto yang diambil kurang kesempurnaan seperti banyak mengandungi perkara yang tak relevan yang boleh menyebabkan  kes pendakwaan dibuang; dan
v. Kemahiran memberi keterangan ke atas gambar foto yang diambil di mahkamah.
L.  CONTOH PENANDAAN GAMBAR FOTO
 Contoh penampalan dan pelabelan gambar foto adalah seperti di bawah:

[image: image1]
M. PENUTUP
Dengan mengikuti modul ini, pegawai-pegawai JAS akan mengetahui dan  memahami akan kepentingan gambar foto terhadap sesuatu siasatan dan tidak lagi menganggap ianya sebagai sauatu yang mempunyai rating yang rendah dalam sesuatu siasatan

Modul ini juga dapat membantu Pegawai Penyiasat mengambil dan mengurus gambar foto yang komprehensif, lengkap dan tepat  terhadap sesuatu siasatan kes. Dengan penghasilan gamabar foto yang menepati kehendak akan melicinkan sesuatu perbicaraan kes dan menghasilkan prima facie terhadap sesuatu kes. Ini dengan sendiri akan dapat meningkatkan professionalisma seseorang pegawai penyiasat JAS dan pihak pendakwaan.  
 Modul ini juga dapat menjadi panduan dan menyeragamkan keperluan atau maklumat-maklumat yang perlu ada dalam setiap gambar foto mengikut kes masing-masing

Dengan pengambilan gambar foto yang bertepatan akan memberi keyakinan yang tinggi kepada pegawai JAS semasa memberi keterangan semasa perbicaraan sesuatu kes.

